
ABSTRAK 

Kawasan kajian Kg. Dewata, Lahad Datu Sabah terletak pada latitud 04° 54' U 

hingga 05° 00' U dan longitud 118° 04'T hingga 118° 09'T dengan keluasan 100km2
• 

Unit batuan ialah Batuan Dasar Berhablur berusia Kapur Pertengahan dan Iebih tua, 

Mafik-Ultramafik berusia Kapur Pertengahan, Chert-Spilit berusia Kapur Pertengahan 

dan Eosin Awal dan Endapan Aluvium berusia Kuaternari. Sampel tanah 1 mewakili 

aluvium yang diambil dari Sg. Dewata manakala Tanah 2 mewakili Batuan Ultrabes yang 

diambil dari Kuari Silam. Tanah 3 dan 4 mewakili Mafik-Ultramafik yang diambil dari 

Pacific Hardwood manakala Tanah 5 mewakili Batuan Dasar Berhablur yang diambil 

dari jalan menuju ke Lembah Danum. Dari segi topografi, kawasan ini kajian ini meliputi 

kawasan tanah tinggi (keseluruhan kawasan kajian) dan juga tanah rendah (Barat Daya). 

Kawasan kajian ini juga mengalami canggaan pada arah Timur Laut-Barat Daya. Dari 

segi geomorfologi pula, sistem saliran di kawasan kajian ini terdiri daripada pola saliran 

jenis reranting dan bermeander. Mafik-Ultramafik (Silam) merupakan tanah yang paling 

kuat iaitu taban terhadap daya tegasan dan kukuh berdasarkan kepada sifat 

kebolehtelapannya yang rendah (2.38 x 10.8 mls) dan juga kekuatan ricih maksima yang 

tinggi (57.86 kN/m2-60.60 kN/m2
). Sampel tanah yang paling lemah pula ialah tanah 

aluvium S I yang mempunyai kebolehtelapan yang tinggi (2.65 x 10.7 mls) dan kekuatan 

ricih maksima yang rendah (1.86 kN/m2-1.93 kN/m2
). Sampel tanah aluvium ini 

dikelaskan sebagai lembut dan tidak sesuai dalam bahan pembinaan berdasarkan kepada 

kekuatan ricihnya. 

ABSTRACT 

The study area is situated at Kg. Dewata, Lahad Datu, Sabah which bounded by the 

latitude 04° 54' U to 050 00' U and longitude 1180 04' T to 1180 09'T which covers about 

100 km2• The rock unit of the area consists of Crystalline Basement Rocks (Middle 

Cretaceous and older), Mafic-Ultramafic (Middle Cretaceous), Chert-Spilite (Middle 

Cretaceous- Early Eocene) and Alluvium (Quaternary). Sample 1 represents the alluvium 

that collected at Diwata River meanwhile sample 2 represents Ultrabasics that collected 

at SHam Quarry. Sample 3 and 4 represent Mafic-Ultramafic that collected from Pacific 

Hardwood meanwhile sample 5 represents Crystalline Basement that collected along the 

road to Danum Valley. The topography of this area consists of high land (whole study 

area) and low land (South-West part of the study area). The deformation of the study area 

was North East to South West. Besides that, the pattern of the river system at this area is 

determined as branch and meander patterns. Mafik-Ultramafic (Silam) is classified as 

strongest soil based on its low permeability (2.38 x 10-8 mls) and uniaxial compression 

with highest shear strength (57.86 kN/m2-60.60 kN/m2
) wheareas Alluvium (Diwata 

River) is the weakest soil because of its high permeability (2.65 x 10.7 mls) and lowest 

shear strength (1.86 kN/m2-1.93 kN/m2) among the soil samples. Hence, it is a bad 

material in construction. 

PENDAHULUAN 

1.1 Pengenalan 

Projek penyelidikan geologi ini dijalankan bagi memenuhi syarat untuk memperolehi 

Jjazah Sarjana Muda Sains dengan Kepujian bagi sesi 2008/2009 dalam bidang sains 

(Geologi), di Sekolah Sains dan Teknologi, Universiti Malaysia Sabah. Penulisan 

disertasi ini adalah berdasarkan daripada hasil kajian lapangan dan kajian makmal. 

Kajian disertasi ini tertumpu kepada dua bidang yang spesiflk iaitu bidang geologi 

am dan bidang geologi kejuruteraan. Kawasan kajian ini terletak di Timur Sabah dan 

dihubungkan oleh jalan raya yang berturap dan tidak berturap sejauh 30km dari Pekan 

Lahad Datu, Sabah. Rajah 1.1 menunjukkan lokasi kawasan kajian dalam peta Sabah. 

1.2 Lokasi 

Kawasan kajian terletak di sekitar Kg.Dewata Lahad Datu, Sabah dengan keluasan 

l00km2 iaitu pada latitud 04° 54' U hingga 05° 00' U dan garis longitud 118° 04'T 

hingga 118° 09'T. Kampung-kampung yang terletak di kawasan kajian adalah seperti 

Kampung SHam, Kampung SHam Lama, Kampung Lamak dan Kampung Dewata. Rajah 

1.2 menunjukkan peta kawasan kajian. Sungai-sungai yang terdapat daIam kawasan 

kajian iaIah Sg.Dewata dan Sg.TaIiwas. Kawasan kajianjuga mempunyaijaIan raya yang 

berturap dan tidak berturap. 



Rajah 1.2: Peta dasar kawasan Kg.Dewata Lahad Datu, Sabah. 

1.3 Objektif 

• Mengkaji geologi am kawasan Kg.Dewata Lahad Da~ Sabah. 

• Menghasilkan peta geologi terkini kawasan kajian. 

• Mengetahui sifat-sifat fiziko-kimia serta kekuatan tanah di kawasan Kg. Dewa~ 

Lahad Datu tennasuklah sifat-sifat geologi tanah, jenis tanah, taburan saiz tanah, had-

had Atterberg, kebolehtelapan tanah, kebolebmampatan tanah serta kekuatan tanah 

yang mana semua ini dipengaruhi oleh faktor-faktor geologi khususnya komposisi 

dalam batuan yang menghasilkan tanah dan tekstur tanah. 

1.4 Metodologi 

1.4.1 Kajian Awal 

Kajian awal yang dilakukan ialah dengan membaca maklumat kawasan kajian serta 

kajian-kajian terdahulu yang berkaitan dan juga menyediakan peta dasar sebelum ke 

lapangan. Selain itu, fotografudara dan peta topografjuga diperhatikan. Laporan taburan 

hujan di kawasan kajian diperolehi daripada Jabatan Kajicuaca Sabah. Taburan penduduk 

dan kegiatan ekonomi di kawasan Lahad Datu pula diperolehi daripada Jabatan 

Perangkaan Sabah. 

Peta dasar disediakan berdasarkan pada peta topografi Kg.Dewata helaian Lembar 

80 no.sirl DNMM 5201 edisi I-PPMM, peta Lahad Datu no.siri 5/118/14 tabun 1981 dan 

peta Silam4/11 8/1 tabun 1985 yang berskala 1 :50,000. Hasil kajian terdahulu pula yang 

dijalankan di kawasan kajian oleh pengkaji-pengkaji terdahulu diperolehi daripada 

Jabatan Mineral dan Geosains Malaysia cawangan Negeri Sabah, perpustakaan Universiti 

Malaysia Sabah dan juga perpustakaan Sekolah Sains dan Teknologi Universiti Malaysia 

Sabah. Sumber yang telah digunakan ialah hasil disertasi pengkaji-pengkaji terdahulu, 

buku ilmiah dan juga buletin daripada Geological Society Malaysia (GSM). 

